
MISA CON NENOS 
7 de xuño de 2020 

STMA. TRINDADE - A 
Xoán 3, 16-18:  

"Tanto nos amou Deus que nos 
enviou o seu Fillo." 

Mensaxe: TRINDADE: un mesmo Deus en tres estados.   
 

1. ACOLLIDA 

 

Irmáns e irmás: Preguntámonos ás veces quen é Deus e como é. Hoxe celebramos a solemnidade da 
Santísima Trindade, un día bo para preguntarnos quen é Deus para min e como acollo o seu amor, o seu 
perdón e tantas oportunidades que nos dá cada día. Celebramos hoxe a solemnidade da Santísima Trindade. 
Deus faise presente entre nós como un Pai bo e misericordioso, como Fillo Xesucristo que morre e resucita 
para salvarnos, e como Espírito Santo que nos infunde a súa forza e a súa graza. Nós temos unha certeza, a 
nosa fe móstranos un Deus que é amor e vida. Por iso xuntos celebrámolo co corazón cheo de 
agradecemento e de loanza. E hoxe temos una lembranza especial aos 700 mosteiros de vida contemplativa 
que hai en España que se dedican a orar a Deus por nós. 

(Colocamos en lugar visible: “TRINDADE, un mesmo Deus en tres estados”). 
 

         SAÚDO: Comezamos a eucaristía invocando ao Pai, ao Fillo e ao Espírito Santo. No nome do Pai...  
A graza do noso Señor Xesucristo, o amor do Pai e o don do Espírito Santo sexan convosco. 

 

2. PERDÓN  
Nun momento de silencio, poñémonos na presenza de Deus e pedímoslle a súa misericordia e o seu 
perdón. 
-Porque ás veces non entendemos o que Deus nos pide e nos rebelamos. Señor, ten piedade de nós.  
-Porque ás veces non oramos o suficiente e cremos que non necesitamos momentos de intimidade con 
Deus. Cristo, ten piedade de nós. 
-Porque ás veces non confiamos en Deus e afastámonos del. Señor, ten piedade de nós. 

 

3. PALABRA DE DEUS 

As lecturas maniféstannos como os crentes van descubrindo a Deus ao longo da 
historia. No libro do Éxodo, hai 2600 anos, Moisés sente a Deus como alguén próximo 
e persoa, que perdoa, que é compasivo e misericordioso. S. Paulo fálanos do Deus 
compañeiro e próximo que sempre está connosco. No evanxeo, Xoán anúncianos que 
tanto amou Deus o mundo que foi capaz de darnos o seu fillo para que dando a súa 
vida nos salvase. Escoitemos con atención. 

Lectura do santo Evanxeo segundo san Xoán 3, 16-18: Tanto amou Deus ao mundo, que entregou o seu 
Unixénito, para que todo o que cre nel non pereza, senón que teña vida eterna. Porque Deus non enviou o seu 
Fillo ao mundo para xulgar o mundo, senón para que o mundo se salve por el. O que cre nel non será xulgado; 
o que non cre xa está xulgado, porque non creu no nome do Unixénito de Deus. Palabra do Señor. 

 
4. REFLEXIÓN: Espírito Santo, lume e vento, fonte de enerxía renovable e renovadora. 

VER: - Cando falamos de Deus adoitamos utilizar exemplos para entender algo do seu misterio. Que imaxes 
utilizaremos para explicar que Deus é “tres en un”? Podemos valernos do trevo de tres follas, da fonte de tres 
canos (a mesma auga por tres lugares distintos, ou o debuxo do Pai sostendo os brazos do Fillo na cruz, e o 
Espírito en forma de pomba iluminándoos e uníndoos no seu amor… O debuxo de Fano fainos volvernos á 
auga que nos refresca, que crea vida. Recordamos os tres estados da auga e as súas características: sólido, 
líquido e gasoso. 

XULGAR: Di o Evanxeo de Xoán: “Tanto amou Deus o mundo que entregou o seu Fillo único para que o 
mundo se salve por el…”.  



 
-Deus é Amor: “É compasivo e misericordioso” (Éxodo) creounos por amor, salvounos dando a súa vida por 
amor. Deus é modelo de amor para o cristián: ama a Deus e ao próximo. 
-Deus é familia, comunidade, sendo un, é trino: un Deus verdadeiro e tres persoas distintas (Pai, Fillo e Espírito 
Santo). En verdade, Deus é comunidade, comunidade de Amor, á que estamos chamados nós como Igrexa. 
  *Deus Pai é un amor sólido que se derrete por min, por cada un de nós. 
  *Deus Fillo é auga viva que se desbordade de amor por min, por cada un de nós. 
  *Deus Espírito Santo, que invisible sobe ao Ceo e é motor 

como o vapor. 
ACTUAR: Entremos, amigos, na corrente de amor, no auga 
sólida, líquida e gasosa do Amor de Deus. 
  
Preguntámonos: Quen é Deus para min? Como o considero: 
amigo, salvador, perdón? Que relación teño con el? Como 
facer crecer o meu encontro con el, a miña confianza nel? É o 
meu estilo de vida o estilo de Deus Trindade: amor, familia, 
comuñón, diálogo, relación? Atrévome a falar de Deus? 

 

5. ORACIÓN DA COMUNIDADE  
  Porque somos fillos, Deus enviou aos nosos corazóns ao Espírito de Xesús, por iso atrevémonos a chamarlle 
Pai e a presentarlle confiados as nosas peticións. Dicimos: -Pedímoscho, Deus de Amor. 
1. Pola Igrexa, para que a súa música e a súa liturxia, as súas celebracións e o seu fin, sexa dar gloria e loanza  
    ao Pai e ao Fillo e ao Espírito. Oremos. 
2. Polos que descoñecen o Deus amigo e próximo, Pai misericordioso e Espírito de amor. Oremos. 
3. Polos que o pasan mal para que descubran a presenza de Deus que camiña connosco e nos salva. Oremos. 
4. Polos que buscan a Deus para que a Santísima Trindade sexa o motor que os anime e levante. Oremos. 
5. Por todos os que cremos en Deus para que nos parezamos cada día máis a el vivindo en comuñón e amor  
    con todos. Oremos. 
6. Polas comunidades contemplativas, polos relixiosos que nos mosteiros viven dedicados a Deus e suplicando  
    a Deus polas nosas necesidades. Oremos. 
7. Por todos nós para que sintamos a ledicia de saber que Deus nos ama con tolemia e que celebremos a nosa  
    fe en comunidade. Oremos. 
8. Por todos os que estes días celebran a primeira comuñón para que estas celebracións non sexan un sinxelo  
    teatro, sen continuidade, sen fe, sen propósito de seguir a Xesús. Oremos. 
Escoita, Pai, a nosa oración e derrama o teu Espírito sobre nós, sobre a Igrexa e sobre o mundo enteiro. Por 
XCNS.  

 

6. OFRENDAS  
-CONCHA BAUTISMAL: Señor, eu tráioche este signo bautismal co fin de presentarche a nosa consagración a 

Ti, Trindade. Desde o Bautismo, as nosas vidas quedaron unidas a Ti, como fillos teus, irmáns de Xesucristo 
e templos do Espírito. Fai que vivamos esta consagración. Dános fortaleza para facelo. 

-MAPAMUNDI: Mira, Señor, eu tráioche este mapamundi, e todos sabemos que é o reflexo dun mundo 
dividido, no que a riqueza e a pobreza marcan fronteiras duns países que viven na abundancia e outros 
moitos, a maioría, que viven na extrema pobreza. Con este mapa quérote ofrecer os nosos desexos e o 
noso empeño de loitar por superar esas diferenzas e esas fronteiras construíndo un mundo de irmáns. 

-PAN E VIÑO: O pan e o viño converteranse no corpo e o sangue de Xesús. Cada vez que participamos na 
Eucaristía transmítesenos a vida divina e alimentámonos para vivir o estilo de vida de Deus: o amor, a 
entrega, a doazón, a comuñón. 

 

7. ACTIVIDADES 
XESTO: A Trindade é modelo único de familia, de comunidade, de 
sentirse parte dun equipo. Imprímense tarxetas de visitas que 
poñan: “Non estás só, cre e vive en paz”. A idea é que contamos 
sempre con Deus na nosa vida, que nos quere e que estamos 
chamados a ser unha comunidade unida. A fe en Deus lévanos a 
vivir unidos. Ao final dan unha tarxeta a cada persoa ou familia.  



 
CANTO: Tamén se podería cantar a seguinte canción sobre a Stma. Trindade, representala ou ver o vídeo. 
Trátase da famosa anécdota de S. Agostiño. 

 
Estaba S. Agostiño camiñando pola praia 
tratando de comprender o misterio da Trindade. 
Atopouse cun neno que intentaba levar  
todiña a auga do mar a un buratiño na area. 
Un só Deus e tres persoas é 
o misterio da Trindade no que creo e confeso. 
 
O santo sorriuse e díxolle que era imposible  
que el puidese levar todiña a auga do mar. E 
o neno respondeulle que tampouco era posible  
que el tratase de comprender o misterio da Trindade. 
Un só Deus e tres persoas é 
o misterio da Trindade no que creo e confeso. 
 
E así grande como o mar é o amor de Deus, 
que nun só non cabía, tívose que dividir. 
En Deus Pai que creou, en Deus fillo que me salvou, e 
en Deus Espírito Santo que vive no meu corazón. 
Un só Deus e tres persoas 
é o misterio da Trindade no que creo e confeso 

A Stma. Trindade, para nenos, canción de Silvia Granda.  
https://www.youtube.com/watch?v=W37el6YuzSs 

 
 

 
 
 
 
 
 
 
 
 
 
 
8. VÍDEOS  PARA ESTE DOMINGO: STMA.TRINDADE - Xoán 3, 16-18. 
-Xoán 3, 16-18, película: https://www.youtube.com/watch?v=vbFBiEuNJvU 
-Xoán 3 16-18, película: https://www.youtube.com/watch?v=IScV3OrDO3A 
-Xoán 3, 16-18, película: https://www.youtube.com/watch?v=3oPiRJ9fm_4 
-Aleluia-Trindade, canción de Javier Brú:  https://www.youtube.com/watch?v=yqQs8xse8KE 
-La Stma. Trindade, para nenos, canción: https://www.youtube.com/watch?v=W37el6YuzSs 
-Tanto amou Deus o Mundo, canción: https://www.youtube.com/watch?v=g6vRyDZC5z8 
- Inspiración total, VD-2014, reflexión: https://www.youtube.com/watch?v=r4Jnr3RmbUY 
-Soñar a nosa vida, Verbo Divino 2017, reflexión: https://www.youtube.com/watch?v=6APJbYDGdHU 
-Entrega, VD-2020: https://www.youtube.com/watch?v=ZNNZF-Cspcw 
-Catequese da Stma. Trindade: https://www.youtube.com/watch?v=HnayLxRvRXY 
-Que significa que Deus é a Trindade?: https://www.youtube.com/watch?v=ANtxJb82V5Y 

-Linguaxe signos: https://www.youtube.com/watch?v=2KAvUq89PTg 
-O misterio da Trindade, Papa Francisco, reflexión:  https://www.youtube.com/watch?v=-h4X9IMz8iU 

